
davlat tili sifatida yurtning ichki va tashqi hayotidagi nufuzi ortib borishi, funksional-stilistik 

imkoniyatlarining kengayishi shu vaqtga qadar e’tibordan chetda qolgan, milliy-ma’naviy 

qadriyatlarimiz bilan bog‘liq boʻlgan mavzularga ham qoʻl urishni taqozo qilmoqda. Bu borada 

mamlakatimiz rahbarining quyidagi fikrlari oʻrinlidir: “Har birimiz davlat tiliga boʻlgan e’tiborni 

mustaqillikka boʻlgan e’tibor deb, davlat tiliga ehtirom va sadoqatni ona Vatanga ehtirom va 

sadoqat deb bilishimiz, shunday qarashni hayotimiz qoidasiga aylantirishimiz kerak”. Tadqiqot 

natijasida milliy-madaniy modallikka xos boʻlgan birliklarni oʻrganish asnosida yosh avlod 

ongiga vatanparvarlik, ona tiliga, ma’naviy qadriyatlarga hurmat tuyg‘ulari singdiriladi hamda 

bugungi globallashuv jarayonida zamon talablariga javobera oladigan, zamonaviy bilim va 

koʻnikmalarni egallagan, keng fiklaydigan kadrlar yetishib chiqadi. 

Adabiyotlar tahlili. Koʻplab tilshunos olimlar matnni oʻrganish jarayonida uning 

pragmatik, kulturologik xususiyatlariga alohida e’tibor qaratishadi. Yana bir olima 

S.Boymirzayevaning ilmiy ishlari ham aynan kognitiv yoʻnalishdagi tadqiqotlar sirasiga kiradi. 

Uning nomzodlik va doktorlik dissertatsiyalari aynan kognitiv talqinga ega.  

Kognitiv tadqiqotlar haqida gap ketganda, koʻpchilik jahon tilshunoslari tomonidan 

talqin etilgan nazariyalarga toʻxtalishi tabiiy. Sababi dunyo tilshunosligida bunday tadqiqotlar 

ham son jihatdan, ham koʻlam jihatdan ustunlik qiladi. Kognitiv tilshunoslik tilni umumiy 

kognitiv mexanizm sifatida oʼrganuvchi sohadir. Oʻzbek tilshunosligida Sh.Safarovning kognitiv 

yoʻnalishda olib borgan tadqiqotlarining ahamiyati katta. Ushbu yoʻnalishda bajarilayotgan 

barcha ishlarda olimning ilmiy-nazariy qarashlariga tayaniladi. Olimning “Kognitiv 

tilshunoslik” nomli risolasida ham izchil taraqqiyotdagi zamonaviy ilmiy-tadqiqot paradigmasi, 

Matn va diskurs munosabatlari y’oritilgan. 

Kognitiv lingvistika sohasining oʻzbek tilshunosligida shakllanishi, taraqqiy etishi 

M.Hakimov tomonidan amalga oshirilgan ilmiy tadqiqot ishlarining ahamiyati katta.  

Tadqiqot metodologiyasi. Tadqiqot jarayonida umumilmiy tavsifiy metod 

elementlaridan (tanlash, tasnif, leksik materiallarni izohlash); qiyosiy-tarixiy metod 

(etimologik tahlil oʻtkazish va tilning diaxron holatiga koʻra qiyoslab oʻrganish); leksikografik 

tahlil; konseptual tahlil metodi; leksik-semantik maydonni aniqlash metodidan foydalanildi. 

Tahlillar va natijalar. Tadqiqot natijalarining ilmiy ahamiyati oʻzbek tilida modal 

tuzilish uzvlarini lisoniy-kognitiv yoʻnalishda tadqiq etish tildagi mavjud modal birliklarni 

tarixiy-etimologik, semantik-stilistik va lingvopragmatik, lingvomadaniy xususiyatlarni 

aniqlashda foydalanish mumkinligi bilan izohlanadi. 

Tadqiqot natijalarining amaliy ahamiyati toʻplangan materiallardan kelgusida 

tilimizdagi modal birliklarni lingvomadaniy, lisoniy-kognitiv jihatdan oʻrganishning tadqiq 

usullarini belgilashda, kognitiv tilshunoslik, lingvopragmatika, lingvomadaniyat boʻyicha 

darslik va oʻquv qoʻllanmalari yaratishda koʻrinadi, toʻplangan materiallar va tadqiqot natijalari 

mazkur fanlarni oʻqitish va bu sohalarga oid nazariy va amaliy mashg‘ulotlarni oʻtishda manba 

sifatida xizmat qiladi. 

Kognitiv tilshunoslikning asosiy maqsadi konseptlar hamda ularning og‘zaki va yozma 

matndagi vazifalarini aniqlashdan iborat. Har bir soʻzning konseptuallashuvi, pragmatik ma’no 

kasb etishi uning kognitatsiyani tashkil etadi deyish mumkin. Yuqorida nomlari keltirilgan 

olimlarning ishlarida ham, bevosita, tilning kognitiv xususiyatlariga doir qarashlar mavjud. 

Masalan, A. G‘ulomov grammatika boʻyicha amalga oshirgan ishlarining aksariyatida matn bilan 

bog‘lab oʻqitish, matn mohiyatini anglashga alohida e’tibor qaratadi. Birgina -lar koʻplik 

ifodalovchi affiksning bir qancha kognitiv talqinlarini keltirib oʻtadi. -lar affiksining mentallikka 

asoslangan holatdagi hurmat ma’nosi, kuchaytirish, birlashtirish kabi ma’nolari asosli misollar 

bilan ochib beriladi. Aytish mumkinki, oʻzidan yoshi katta, mansabi, mavqeyi balandli, 

qolaversa, qarindoshlik darajasi nuqtayi nazardan -lar affiksi qoʻshilgan soʻzlar kishilarni 

hurmatlash ma’nosida qoʻllaniladi. Masalan, dadam keldilar yoki dadamlar keldi. Bu holat 

mentalingvistik hodisa. Boshqa tillarda bunday holat kuzatilmaydi. Oʻzbekona lutf, oʻzbekona 

mentallik birgina shu misoldan sezilib turadi [1; 121-b]. 

Kognitiv tilshunoslik madaniyat va til oʻrtasidagi bog‘liqlik va oʻzaro munosabatlarni 

oʻrganar ekan, ushbu jarayonda tilga taalluqli boʻlgan va boʻlmagan konseptlarni birlashtirib, 

ularni tizimli uslublar yordamida bir butun tizim sifatida oʻrganadi. Tilshunos olimlardan 

Z.N.Pardayev, M.Hakimov, D.Xudoyberganova, S.Boymirzayevalar kognitiv tilshunoslik va 

lingvomadaniyatshunoslikni bir sfera doirasida rivojlanib kelmoqda deyishadi hamda kognitiv 

fanlarning paydo boʻlishini 1956-yil Massachusets Universiteti simpoziumi bilan bog‘lashadi. 

Ushbu olimlar qabul qilish, eslab qolish, oʻrganish, rejalashtirish va xulosa qilish jarayonlarini 

qanday sodir boʻlishini oʻrganuvchi fan mavjud degan fikrga kelishgan. Kognitiv lingvistika oʻz 

ichiga qabul qilish va qayta ishlash, saqlash va foydalanish, tizimli bilimlarni tashkil qilish va 

toʻplash jarayonlari bilan birga ularni inson ongida shakllanishini hamkorlikda oʻrganish uchun 

birlashgan fanlar tizimidir. Kognitiv lingvistika matematika, mantiq, falsafa, antropologiya, 

lingvistika kab I fanlar bilan aloqador boʻlib, bu fanlarning har biri kognitiv fanlar ichida oʻz 

oʻrni va ahamiyatiga ega. Har bir fan yuzasidan chiqariladigan xulosalar natijasida inson 

tafakkurida yaxlit tasavvurlar paydo boʻladi. Bu esa bir tushuncha yuzasidan konseptual 

axborotlarni shu tuhsuncha atrofida jamlaydi. 

Aytish mumkinki, oʻzbek tilshunosligida matnning lingvokognitiv xususiyatlariga 

bag‘ishlangan ishlar talaygina. Biroq ularning aksariyatida matnni antropotsentrik aspektdan 

talqin qilish mavjud boʻlmay, bugungi kunda matnni tahlil qilishda antropotsentrik nuqtai 

nazardan yondashish yetakchi yoʻnalishlardan biriga aylandi. Murakkab va serqirra hodisa 

hisoblangan matn tadqiqida soʻzlovchi - matn – tinglovchidan iborat uchlik asosiy obyekt 

boʻlishi lozimligi koʻplab tadqiqotchilar tomonidan ta’kidlanmoqda. Masalan, Sh.Safarov 

oʻzining “Pragmalingvistika” kitobida matnning pragmatik talqini, kognitiv yondashuvga 

alohida urg‘u bergan hamda soʻzlovchi (adresant) – matn (diskurs) – tinglovchi (asresat) 

munosabatlariga toʻxtalib oʻtilgan. Adresant – tinglovchilarga tezkor taʼsir oʼtkazish uchun, 

muloqot strategiyasini saqlagan holda, uning ijrosini taʼminlovchi turli vositalardan 

foydalanishga harakat qiladi, lisoniy faoliyat amallari shakllarini oʼzgartirib turadi. Аdresat 

voqelikning lisoniy tasviri – obrazini anglash, tushunish orqali oʼz bilim doirasini kengaytiradi. 

Adresat va adresantning munosabatlarini yuzaga chiqaruvchi vosita – bu matndir. Mazkur 

kitobda matn bilan birgalikda diskurs atamasi qoʻllaniladi, biroq bu ikki tushuncha bir-biridan 

farqlanadi. Soʼzsiz, “diskurs” “matn”ga nisbatan kengroq mazmunda talqin qilinmogʼi kerak. Ha, 

“diskurs – bir paytning oʼzida ham lisoniy faoliyat jarayoni, ham uning mahsulidir» Diskursiv 

faoliyat mohiyatan bilim (maʼlumot) berish hamda «yangi bilimni shakllantiruvchi hodisadir». 

Bilim uzatilishi va yangidan shakllanishi uchun esa matn yaratilmogʼi darkor, demak, matn 

diskursiv faoliyat kechayotgan paytning oʼzidayoq yaratila boshlaydi[2; 245-b]. 

Matn va diskurs munosabatlari soʻzlovchi va tinglovchi tomonidan boshqarilar ekan, bu 

vaziyatda madaniyat hodisasi markaziy oʻrinni egallaydi. Har bir matnga oʻsha davrga, muhitga, 

zamon va makonga xos boʻlgan mentallik, milliy madaniyat sezilib turadi. demak, matnning 

yaralishi ham madaniy jarayon hisoblanadi, u til va madaniyatni ham bir nuqtada birlashtiradi. 

Bu borada Sh.Safarovning quyidagi xulosalari oʻrinli: “Demak, matn til tizimiga nisbatan faol 

munosabatda boʻladi, yaʼni lison matn qurilishining asosiy vositasi, ishtirokchisi boʼlib 

qolmasdan, balki uning oʻzi ham matn shakllanishi jarayonida keskin sifat oʼzgarishlariga 

uchraydi. Buning isbotini biz lisoniy birliklarning aynan matn tarkibida til tizimi qoidalari 

«iskanjasi»dan chiqib, erkin qoʼllanish huquqini olishida koʼramiz.  

Oʻzbek tilshunosligida Sh.Safarovning kognitiv yoʻnalishda olib borgan tadqiqotlarining 

ahamiyati katta. Ushbu yoʻnalishda bajarilayotgan barcha ishlarda olimning ilmiy-nazariy 

qarashlariga tayaniladi. Olimning “Kognitiv tilshunoslik” nomli risolasida ham izchil 

taraqqiyotdagi zamonaviy ilmiy-tadqiqot paradigmasi, Matn va diskurs munosabatlari 

soʻzlovchi va tinglovchi tomonidan boshqarilar ekan, bu vaziyatda madaniyat hodisasi 

markaziy oʻrinni egallaydi. Har bir matnga oʻsha davrga, muhitga, zamon va makonga xos 

boʻlgan mentallik, milliy madaniyat sezilib turadi. demak, matnning yaralishi ham madaniy 

jarayon hisoblanadi, u til va madaniyatni ham bir nuqtada birlashtiradi. Bu borada 

Sh.Safarovning quyidagi xulosalari oʻrinli: “Demak, matn til tizimiga nisbatan faol munosabatda 

boʼladi, yaʼni lison matn qurilishining asosiy vositasi, ishtirokchisi boʼlib qolmasdan, balki uning 

oʼzi ham matn shakllanishi jarayonida keskin sifat oʼzgarishlariga uchraydi. Buning isbotini biz 

lisoniy birliklarning aynan matn tarkibida til tizimi qoidalari «iskanjasi»dan chiqib, erkin 

qoʼllanish huquqini olishida koʼramiz”.  

Tilshunos S.Boymirzayevaning fikricha, har qanday matn lisoniy-kognitiv faoliyat 

jarayonida yuzaga keladi va kommunikatsiya jarayonida axborot uzatuvchi xizmatini oʻtaydi. 

Nihoyat, matn kommunikatsiyaning oddiy vositasigina emas, balki shaxslararo munosabatlarni 

oʻrnatish hamda boshqarish vositasi hamdir. Matn nafaqat axborot tashiydi, balki axborotni 

qabul qiluvchiga ta’sir oʻtkazadi, uni biror bir harakatga undaydi, hissiyotni uyg‘otadi. 

Olimaning ta’kidlashicha, matn kommunikativ-pragmatik mazmunining hosil qilinishi va uning 

idrok etilishini belgilovchi pragmatik qonuniyatlar, lisoniy vositalarni ajratish hamda ushbu 

mazmun maydonida modallik va temporallik semantikasining ishtirokini aniqlash masalasi 

tadqiqotchilar e’tiboridan chetda qolmoqda. Matn tilshunosligi sohasidagi ishlarda ushbu 

hodisaning yuqoridagi xususiyatlari toʻliq oʻrganilmagan, matnning muhim struktur va 

mazmun xususiyatlari, uning kommunikatsiya birligi va ekspressiv ta’sirchanligini ifodalash 

imkoniyatlari kabi xususiyatlarini batafsil tadqiq etish, modallik va temporallik 

kategoriyalarining matn mazmunini shakllantirishdagi oʻrnini belgilash tilshunoslik fani uchun 

muhim.  

Mazkur mulohazalar aytilganiga oʻn uch yil boʻldi. Shuncha vaqt davomida keltirilgan 

yoʻnalishlarda tadqiqotlar koʻlami birmuncha yaxshilangan boʻlsa-da, aynan matnni 

shakllantirishda modallik hamda uning kognitiv talqini borasida ayanan tadqiqot ishlari koʻzga 

tashlanmaydi, bu borada ayrim ilmiy maqolalar, kichik-kichik tadqiq masalalari amalga 

oshirilgan boʻlsa-da, yaxlit ravishda mazmun koʻlami, oʻrganilishi, ahamiyati yoritib 

berilmagan. Muallifligimizdagi mazkur ish orqali matnda modallik, uni hosil qiluvchi 

kategoriyalarni kognitiv jihatdan talqin qilib, tilshunoslik oldida turgan vazifalardan birini ado 

etishni maqsad qilganmiz.  

Har qanday matn, xoh u og‘zaki boʻlsin, xoh yozma yaralish jihatdan milliy mentallik 

kasb etadi. Chunki unda shu xalqqa xos boʻlgan fikrlash tarzi singib ketadi. Matnda aks etgan 

konsepual shaklga ega boʻlgan fikrlar etnik ahamiyat kasb etishi ham mumkin. Shu asosda 

matnni qaysi xalqqa tegishliligini uning tarkibidagi maxsus “kod”lar orqali aniqlasa boʻladi. 

Masalan, non soʻzi oʻzbek xalqida juda e’zozlanadigan ne’mat sanaladi. Non rizq-roʻz, barokat, 

oziq-ovqat ma’nosi bilan birga, hayot, najot, umid, xaloskor kabi tushunchalar asosidagi yaxlit 

konseptosferani tashkil etadi. Sababi, qadimda ota-bobolarning bir boʻlak nonga zor 

boʻlganliklari, non insonlarni oʻlimdan saqlovchi, qornini toʻqlovchi aziz ne’mat sifatida 

qadrlanadi. Aynan shu sabab xalqimizda nonni e’zozlab “nonning ushog‘i ham non”, “urvoqqa 

zor boʻlgur”, “nonning uvoli tutgur” kabi ibora va maqollar, “nong ursin”, “nonni qoʻshib 

gapirmoq” kabi qasam ichish vositasi sifatidagi jumlalar xalq tilida ommalashgan boʻlsa, ajab 

emas. Hozirda ham nonning kichik uvog’i yerga tushsa, uni koʻzga surtib toza joyga olib 

qoʻyiladi. Bu bizning xaqimiz odamlariga xos boʻlgan milliy mental elementlardan biri sanaladi.  

Tilshunos S.Boymirzayevaning fikricha, har qanday matn lisoniy-kognitiv faoliyat 

jarayonida yuzaga keladi va kommunikatsiya jarayonida axborot uzatuvchi xizmatini oʻtaydi. 

Nihoyat, matn kommunikatsiyaning oddiygina uskunasi emas, balki shaxslararo 

munosabatlarni oʻrnatish hamda boshqarish vositasi hamdir. Matn nafaqat axborot tashiydi, 

balki axborotni qabul qiluvchiga ta’sir oʻtkazadi, uni biror bir harakatga undaydi, hissiyotni 

uyg‘otadi. Olimaning ta’kidlashicha, matn kommunikativ-pragmatik mazmunining hosil 

qilinishi va uning idrok etilishini belgilovchi pragmatik qonuniyatlar, lisoniy vositalarni ajratish 

hamda ushbu mazmun maydonida modallik va temporallik semantikasining ishtirokini 

aniqlash masalasi tadqiqotchilar e’tiboridan chetda qolmoqda. Matn tilshunosligi sohasidagi 

ishlarda ushbu hodisaning yuqoridagi xususiyatlari toʻliq oʻrganilmagan, matnning muhim 

struktur va mazmun xususiyatlari, uning kommunikatsiya birligi va ekspressiv ta’sirchanligini 

ifodalash imkoniyatlari kabi xususiyatlarini batafsil tadqiq etish, modallik va temporallik 

kategoriyalarining matn mazmunini shakllantirishdagi oʻrnini belgilash tilshunoslik fani uchun 

muhim [3; 5-b]. 

Mazkur mulohazalar aytilganiga oʻn uch yil boʻldi. Shuncha vaqt davomida keltirilgan 

yoʻnalishlarda tadqiqotlar koʻlami birmuncha yaxshilangan boʻlsa-da, aynan matnni 

shakllantirishda modallik hamda uning kognitiv talqini borasida ayanan tadqiqot ishlari koʻzga 

tashlanmaydi, bu borada ayrim ilmiy maqolalar, kichik-kichik tadqiq masalalari amalga 

oshirilgan boʻlsa-da, yaxlit ravishda mazmun koʻlami, oʻrganilishi, ahamiyati yoritib 

berilmagan. Muallifligimizdagi mazkur ish orqali matnda modallik, uni hosil qiluvchi 

kategoriyalarni kognitiv jihatdan talqin qilib, tilshunoslik oldida turgan vazifalardan birini ado 

etishni maqsad qilganmiz.  

Har qanday matn, xoh u og‘zaki boʻlsin, xoh yozma yaralish jihatdan milliy mentallik 

kasb etadi. Chunki unda shu xalqqa xos boʻlgan fikrlash tarzi singib ketadi. Matnda aks etgan 

konsepual shaklga ega boʻlgan fikrlar etnik ahamiyat kasb etishi ham mumkin. Shu asosda 

matnni qaysi xalqqa tegishliligini uning tarkibidagi maxsus “kod”lar orqali aniqlasa boʻladi. 

Masalan, non soʻzi oʻzbek xalqida juda e’zozlanadigan ne’mat sanaladi. Non rizq-roʻz, barokat, 

oziq-ovqat ma’nosi bilan birga, hayot, najot, umid, xaloskor kabi tushunchalar asosidagi yaxlit 

konseptosferani tashkil etadi. Sababi, qadimda ota-bobolarning bir boʻlak nonga zor 

boʻlganliklari, non insonlarni oʻlimdan saqlovchi, qornini toʻqlovchi aziz ne’mat sifatida 

qadrlanadi. Aynan shu sabab xalqimizda nonni e’zozlab “nonning ushog‘i ham non”, “urvoqqa 

zor boʻlgur”, “nonning uvoli tutgur” kabi ibora va maqollar, “nong ursin”, “nonni qoʻshib 

gapirmoq” kabi qasam ichish vositasi sifatidagi jumlalar xalq tilida ommalashgan boʻlsa, ajab 

emas. Hozirda ham nonning kichik zarrasi yerga tushsa, uni koʻzga surtib toza joyga olib 

qoʻyiladi. Bu bizning xaqimiz odamlariga xos boʻlgan milliy mental elementlardan biri sanaladi.  

Ma’lum boʻladiki, biror xalq tilining lingvokulturologik xususiyatlarini aniqlashda 

soʻzning implitsitlik jihatlarini hisobga olish zarur, bu esa bevosita kognitiv faoliyat bilan bog‘liq 

boʻladi. Kognitiv tilshunoslik boʻyicha tadqiqot olib borgan koʻplab olimlarning fikricha, 

kognitiv faoliyat insonning biror narsa yoki voqelikni idrok etishini amalga oshiruvchi tafakkur 

jarayonidir. Shu asosda kognitiv faoliyat bilan bog‘liq boʻlgan tadqiqotlar amalga oshirilib, yangi 

nazariyalar kirib kelmoqda. Shuni alohida qayd etish kerakki, har bir kognitiv tadqiqot 

matndan tashqarida amalga oshmaydi, ya’ni aniqlanayotgan, yadroda turgan masala yoki 

tadqiqot obyekti bevosita matn asosida yuzaga chiqariladi. 

Kognitiv lingvistika sohasining oʻzbek tilshunosligida shakllanishi, taraqqiy etishi 

M.Hakimov tomonidan amalga oshirilgan ilmiy tadqiqot ishlarining ahamiyati katta. Negaki 

olim oʼzbek tilidagi matnning pragmatik talqiniga bagʼishlangan doktorlik dissertatsiyasida va 

monografiyasida matn lingvistik pragmatika, nutqiy akt nazariyasi tamoyillari asosida 

oʼrganilgan, matnda ochiq va yashirin (eksplitsit va implitsit) shaklda ifodalanadigan 

mazmunlarning oʼziga xos qonuniyatlari koʼrsatib berilgan, ularning semantik, sintaktik, 

presuppozitsion va pragmatik xususiyatlariga doir qoidalarga aniqliklar kiritilgan. Bu ishlar 

oʼzbek tilidagi matn tilshunosligi muammolariga nazariy jihatdan tamoman baѐn etilganligi 

bilan xarakterlanadi [4; 50-b]. 

Xulosa. Kishilar oʻzaro kommunikatsiyaga kirishar ekan, bir-birlari bilan oʻzaro fikr 

almashishadi, bu jarayonda oʻzaro xissiyotlarini ham singdirishadi. Inson nutqida uchraydigan 

har qanday munosabat, albatta, oʻz nutqi yoki olingan axborotga nisbatan, modallikni tashkil 

etadi. U xoh subyektiv boʻlsin, xoh obyektiv berilayotgan axborotning mavjud voqelikdagi 

xususiyatlari, qanday mavzuda ekanligi, tinglovchiga qanday ta’sir etishi, undan olinadigan 

xulosa, vaqtga nisbati asosiy xarakter kasb etadi. Shu asosda modallik maxsus yoʻnalishlarning 

kategoriyasi sifatida ilm-fanda tadqiq etiladi; 

Umuman olganda oʻzbek tilshunosligida mentalingvistik bosqichda amalga oshirilgan 

kognitiv tadqiqotlar va ularning mazmun-mohiyatida toʻxtalish barobarida juda koʻp ishlarni 

keltirishimiz mumkin. Sababi, soʻnggi yillarda antropotsentrik paradigma asosida amalga 

oshirilayotgan ilmiy ishlar salmog‘i va soni ortgan. Endilikda til kommunikatsiya jarayonida 

oʻzining ijtimoiy shakldagi vazifalarini toʻlaligicha namoyon etadi. U nafaqat aloqa, fikr 

ifodalash va yetkazish, ta’sir etish, balki konseptual olam manazarasiga oid ma’naviy bilimlarni 

toʻplash va saqlash, obyektiv voqelikni idrok qilish vositasi ham hisoblanadi. Inson oʻzi mansub 

boʻlgan tilninggina emas, balki bir vaqtning oʻzida ma’lum milliy-madaniy mentallik va 

voqelikni idrok qilishning individual usuli sohibi hamdir. Tilda insonning mental, ichki dunyosi, 

aqliy saviyasi, lisoniy shaxs namoyon boʻlishi ham oʻz aksini topadi. Shuning uchun ham keyingi 

yillarda inson va olam munosabati, lisoniy shaxs ruhiyati, oʻy-kechinmalari, orzu-umidlarini 

ifodalashda til birliklarining rolini antroposentrik yoʻnalishda tadqiq etishga e’tibor sezilarli 

darajada kuchaydi. 

